
 
 
 
 
ᐱᕙᓪᓕᐊᔪᑦ ᓴᖅᑭᑕᐅᔪᑦ  

ᓴᖅᑭᑕᐅᑲᐅᑎᒋᔭᕆᐊᓕᒃ  

ᖃᓄᐃᓕᖓᓕᕐᓂᖓ ᐊᐃᕆᓕ 2020−ᒥᑦ ᐅᖅᓱᐊᓗᖕᒥᑦ 
ᑯᕕᓯᒪᔪᕐᓯᐊᕐᑐᖃᓚᐅᕐᒪᑦ ᒫᓂ ᐅᓗᔪᒃ ᐃᓕᓐᓂᐊᕐᕕᐊᓗᖕᒥᑦ 
ᑲᖏᖅᖠᓂᖕᒥᑦ 
ᑲᖏᖅᖠᓂᖅ, ᓄᓇᕗᑦ (ᐅᑐᐱᕆ 20, 2022) − ᓄᓇᕗᒻᒥ ᒐᕙᒪᖓᑦ ᐱᔭᕇᖅᓯᔪᑦ ᖃᐅᔨᓴᕐᓂᕐᒥᒃ 
ᐊᐃᕆᓕ 17, 2020-ᒥ ᐅᖅᓱᐊᓗᖕᒥ ᑯᕕᔪᖃᓚᐅᖅᑎᓪᓗᒍ ᒫᓂ ᐅᓗᔪᒃ ᐃᓕᓐᓂᐊᕐᕕᐊᓗᖕᒥᑦ 
ᑲᖏᖅᖠᓂᖕᒥᑦ, ᓄᓇᕗᑦ. ᐱᐊᓂᒍᑎᔪᑦ ᖃᐅᔨᓴᖅᑕᐅᓂᕐᒥ, ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ ᑐᓂᓯᒪᑦᑎᐊᖅᑐᑦ ᐱᐅᓯᒋᐊᖅᑎᑦᑎᓂᕐᓄᑦ ᑯᕕᔪᖃᖅᑎᑦᑐᐃᓕᓗᒍ ᓯᕗᓂᑦᑎᓐᓂ. 

ᐊᐃᕆᓕ 2020-ᐅᑎᓪᓗᒍ, ᓄᓇᕗᑦ ᒐᕙᒪᒃᑯᓐᓂ ᑳᓐᑐᓛᒃᑎᑦᑎᔨᐅᖃᑕᐅᔪᖅ ᐱᐊᓂᒃᓯᓚᐅᙱᒻᒪᑦ 
ᑳᓐᑐᓛᒃᑕᐅᓯᒪᔪᒥᒃ ᐃᓕᐅᖅᑲᖅᑕᐅᑎᓪᓗᒍ ᐅᖅᓱᐊᓗᖕᒧᑦ ᐊᖅᑯᑖ MUI−ᒦᑦᑐᖅ ᐃᒻᒥᓂᒃ 
ᐊᐅᓚᔪᓐᓇᖅᑐᒥᒃ ᐅᖅᓱᐊᓗᖕᒧᑦ ᓅᑎᑦᑎᔾᔪᑎ ᓱᓕ ᐃᓕᔭᐅᓚᐅᙱᖦᖢᓂ ᐱᔭᕇᖅᑕᐅᓚᐅᙱᒻᒪᑦ. 
ᑖᓐᓇ ᐱᑎᑦᑎᓪᓗᓂ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐊᒡᒐᑎᒃ 
ᐊᑐᕐᖢᒋᑦ ᓅᑎᓪᓗᒍ ᐅᖅᓱᐊᓗᒃ ᐅᖅᓱᐊᓗᖃᕐᕕᖕᒥ ᐅᖅᓱᐊᓗᖃᕐᕕᖕᒧᑦ ᐊᑐᕐᖢᑎᒃ ᒥᓪᓗᐊᕈᑎᓂᒃ 
ᓯᒥᒃᑕᐅᑎᓂᒃᓗ. 

ᐊᐅᓚᑦᑎᔪᖅ ᑕᒻᒪᕐᓂᖓ ᐱᑎᑦᑎᓪᓗᓂ ᐅᖅᓱᐊᓗᖕᒥᒃ ᑯᕕᓂᕐᒥ ᐊᐃᕆᓕ 16, 2020-ᒥ, 2-
ᒧᐊᖅᑎᓪᓗᒍ ᐅᓪᓗᒃᑯᑦ ᑯᕕᔪᖅ ᑕᐅᑯᔭᐅᖕᒪᑦ ᑭᓯᐊᓂ ᒫᓂ ᐅᓗᔪᒃ ᐃᓕᓐᓂᐊᕐᕕᒃ 
ᐃᖅᑲᓇᐃᔭᖅᑎᖓᓄᑦ ᐅᓪᓛᖑᖅᑎᓪᓗᒍ, ᐊᐃᕆᓕ 17, 9:20 ᐅᓪᓛᒃᑯᑦ.  ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᖃᐅᔨᒃᑲᖅᑕᐅᓪᓗᑎᒃ ᑎᑭᖦᖢᑎᒃᓗ ᑕᒻᒪᖓᔪᓐᓃᖅᑎᑦᑕᖅᑐᕐᖢᒍ 
ᐱᔾᔪᑎᖓ. ᐅᖅᓱᐊᓗᒃ ᑯᕕᓪᓗᓂ ᑯᕕᕝᕕᖓᒍᑦ ᓇᑎᕐᒥ ᑕᐃᑯᖓ Hᐋᒻᒪᓚᒃᑯᑦ ᓱᓪᓗᓕᒃᑯᑦ 
ᐃᒪᖃᐅᑎᖃᕐᕕᖓᓄᑦ. 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᖃᐅᔨᒃᑲᐃᓪᓗᑎᒃ ᐸᓖᓯᒃᑯᓐᓂ, ᐃᓚᐅᓪᓗᑎᒃ 
Hᐋᒻᒪᓚᒃᑯᑦ, ᐊᕙᑎᓕᕆᔨᒃᑯᑦ, ᐊᒻᒪ ᒥᓂᔅᑕᖓ ᐊᕙᑎᓕᕆᔨᒃᑯᑦ 1−ᒥ ᐅᓐᓄᓴᒃᑯᑦ ᐊᐃᕆᓕ 17, 
2020-ᒥ. 

ᐅᖅᓱᐊᓗᒃ ᑭᓈᓗᒃᓗ ᔮᓐᓯᑕᓐ ᑰᕝ ᑭᕕᒃᓯᕕᒃᑰᕐᖢᓂ ᐊᒻᒪᓗᑦᑕᐅᖅᑭᓈᓗᖃᕐᕕᖕᒥ ᐋᖅᑭᒋᐊᖅᓯᕖᒃ 
ᐲᔭᐃᓪᓗᓂ ᑲᖏᕐᖢᐊᓗᒃ/ᑲᖏᕐᖢᐊᓘᑉ ᐃᓗᐊᓂ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐅᑎᖅᑎᑦᑎᓇᓱᓚᐅᖅᑐᑦ ᐃᓚᖓᓂ ᐅᖅᓱᐊᓗᖕᒥᑦ ᔮᓐᓯᑕᓐ ᑰᕝ ᑭᕕᒃᓯᕕᖕᒥ, ᑭᓯᐊᓂ 
ᑯᕕᐊᓂᓚᐅᕐᒪᑦ. 



ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 18,400 ᓖᑕᓂᒃ ᐅᖅᓱᐊᓗᒃ ᑯᕕᓪᓗᓂ ᓱᓪᓗᕐᒧᑦ. 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᓕᕆᑦᑎᐊᕐᖢᑎᒃ ᐱᔪᓐᓇᖅᑎᐅᔪᓄᑦ ᐋᖅᑭᒋᐊᕐᓗᒍ 
ᑯᕕᔪᖅ ᐃᒡᓗᐊᓗᖕᒥ ᖃᐅᔨᓴᕐᓗᒍᓗ ᖃᐅᔨᓇᓱᐃᓐᓇᕐᓗᒍᓗ ᑯᕕᔪᖅ ᓱᓪᓗᒥ. ᐱᕕᒃᓴᑦ 
ᐃᓱᖃᖃᑦᑕᓚᐅᖅᑐᑦ ᓯᑯ ᐃᔾᔪᓕᕐᓂᖓᓄᑦ ᐅᓕᕐᔪᐊᕐᓇᕐᓗ.  

ᖃᓄᕐᓕ ᐊᕙᑎᖓ ᐊᒃᑐᖅᑕᐅᕙ? 

ᑯᕕᔪᖅ 18,400 ᓖᑕᑦ ᐅᖅᓱᐊᓗᖕᒥᒃ ᐊᒃᑐᖅᑕᐅᓪᓗᓂ. ᐊᑕᐅᓯᖅ ᓖᑕ ᐅᖅᓱᐊᓗᖕᒥ 
ᓱᕈᖅᓯᔪᓐᓇᖅᑐᖅ ᐊᑯᓐᓂᖓᓂ 100,000 ᐊᒻᒪ 1 ᒥᓕᐊᓐ ᓖᑕ ᐃᒪᕐᒥᒃ. 
ᐊᑦᑕᕐᓇᖅᑐᒧᐊᖅᑎᑦᑎᔪᓐᓇᖅᑐᖅ ᐊᒃᑐᖅᓯᓐᓂᕐᓗᓂ ᓱᕈᖅᓯᒪᔪᒥᒃ ᐃᒪᕐᒥᒃ, ᑭᓂᖅᑐᒥᒃ, 
ᓂᕿᒥᒃᓘᓐᓃᑦ. ᐊᑦᑕᕐᓇᖅᑐᑦ ᐃᓗᓕᖏᓐᓂ ᐅᖅᓱᐊᓗᒃ ᐱᑎᑦᑎᔪᓐᓇᖅᑐᖅ ᑐᖁᓂᕐᒥᒃ, 
ᐱᕈᐊᓂᑦᑎᐊᙱᓐᓂᕐᒥᒃ, ᐱᕈᖅᐸᓪᓕᐊᔾᔪᑎᓂᒃᓗ/ᐃᓕᖅᑯᓯᕐᓂᒃᓗ ᐊᓯᔾᔨᖅᑎᑦᑎᓂᕐᓂ.  

ᓂᒡᓕᓇᖅᑐᑦ ᓱᒃᑲᐃᒃᓕᒋᐊᖅᑎᑦᑎᔪᓐᓇᖅᑐᑦ ᓯᐊᒻᒪᖕᓂᕐᒥᒃ ᒥᒃᖠᒋᐊᖅᑎᑦᑎᓂᕐᒥᒃᓗ ᐅᖅᓱᐊᓗᖕᒥᑦ. 
ᐅᑭᐅᖅᑕᖅᑐᒥ ᐆᒪᔪᓕᒫᑦ ᓇᔪᒐᖃᖃᑎᒌᖕᓂᖏᑦ ᐊᑦᑕᕐᓇᖅᓯᒋᐊᕐᖢᑎᒃ ᐱᓪᓗᒍ 
ᐱᕈᓗᐊᙱᓐᓂᖅᓴᐅᓂᐊᕐᓂᖏᑦ ᐱᕈᖅᑐᑦ ᓂᕐᔪᑎᓄᓪᓗ. ᓂᕿᓪᓚᑦᑖᑦ ᐱᕐᔪᐊᖑᔪᑦ ᐃᓅᓯᖏᓐᓂ 
ᑲᖏᕐᖠᓂᕐᒥᐅᑦ, ᐃᓚᐅᓪᓗᑎᒃ ᐃᖃᓗᐃᑦ, ᓇᑦᑏᓪᓗ ᐅᒡᔪᐃᓪᓗ. ᖃᐅᔨᓴᕐᓂᕐᒥ ᓄᓇᕐᔪᐊᑉ ᐊᑖᓂ 
ᓇᓂᓯᓪᓗᑎᒃ ᐅᖅᓱᐊᓗᒃ ᐃᓗᓕᖏᑦ ᖃᐅᔨᔭᐅᓪᓗᑎᒃ ᐆᒪᔪᓂ ᑕᖅᑭᕆᓚᐅᖅᑎᓪᓗᓂᐅᒃ 
ᑯᕕᓚᐅᖅᑎᓪᓗᒍ.  

ᖃᓄᐃᓕᐅᖅᐸᑕᓕ ᐱᑦᑕᐃᓕᑎᒃᑲᓐᓂᕆᐊᕐᓗᒍ ᑖᓐᓇ? 

1. ᐱᐅᓯᒋᐊᒃᑲᓐᓂᕆᐊᓕᒃ: ᐊᑐᒃᑲᓐᓂᖅᑎᑦᑕᐃᓕᒋᐊᕐᓗᒍ, ᓄᑖᖅ ᐊᖅᑯᑎᖓᓂ ᒪᑐᓪᓗᒍ 
ᐅᖅᓱᐊᓗᒃ ᐊᑐᖃᑦᑕᖅᑕᖓᓂ ᐃᓕᔭᐅᓪᓗᓂ ᐱᑎᑦᑕᐃᓕᓗᒍ ᐅᖅᓱᐊᓗᖃᕐᕕᒃ 
ᑕᑕᕿᑎᑦᑕᐃᓕᓗᒍ.  

2. ᐱᐅᓯᒋᐊᒃᑲᓐᓂᕆᐊᓕᒃ: ᐊᐅᓚᑦᑎᔪᖅ ᑕᒻᒪᕐᓂᖓ ᐱᓗᐊᕈᓐᓃᖅᑎᑕᐅᓪᓗᓂ ᐃᓕᓯᓂᒃᑯᑦ 
ᒥᓪᓗᐊᖅᓯᓕᕌᖓᑦ ᖃᓄᑎᒋᐅᓂᖓᓂᒃ ᖃᐅᔨᔾᔪᑎᒥᒃ ᐊᒡᒐᒃᑯᑦ ᓄᒃᑎᕐᑎᑦᑎᔾᔪᑎᓄᑦ. 
ᖃᓄᑎᒋᐅᓂᖓᓂᒃ ᖃᐅᔨᔾᔪᑎ ᓄᖅᑲᖅᑎᑦᑎᕙᒃᖢᓂ ᒥᓪᓗᐊᖅᓯᔾᔪᑎᒥᒃ, 
ᖁᕕᕿᓗᐊᖅᑎᙱᖦᖢᒍ. 

3. ᐱᐅᓯᒋᐊᒃᑲᓐᓂᕆᐊᓕᒃ: ᐅᖅᓱᐊᓗᖃᐅᑎᒥᒃ ᐃᒻᒥᖅᓯᓂᕐᒥᒃ ᒪᓕᒋᐊᓕᑦ 
ᓄᑖᖑᕆᐊᖅᑕᐅᓪᓗᑎᒃ ᐱᔭᕆᐊᖃᕐᖢᓂ ᐃᖅᑲᓇᐃᔭᖅᑎᒃᑲᓐᓂᕐᒥᒃ ᐃᓕᓯᕙᒃᓗᓂ 
ᐅᖅᓱᐊᓗᖃᐅᑎᒥᒃ ᖃᓄᐃᓕᐅᕐᓇᒥ ᐱᔭᕇᖅᑕᐅᓚᐅᖅᑐᖅ.  

4. ᐱᐅᓯᒋᐊᒃᑲᓐᓂᕆᐊᓕᒃ: ᐊᑐᐊᒐᓕᐅᕐᖢᒋᑦ ᐅᖅᓱᐊᓗᖕᓄᑦ ᐊᑐᖃᑦᑕᖅᑐᑦ ᐱᔭᕆᐊᓕᒃ 
ᑐᐊᕕᕐᓇᖅᑐᓄᑦ ᐸᕐᓇᐅᑎᖃᕐᓗᑎᒃ, ᐃᓚᐅᓪᓗᓂ ᐊᑦᑕᕐᓇᖅᑐᒃᑯᑦ ᖃᐅᔨᓴᕐᓂᖅ 
ᑯᕕᔪᖃᕈᓐᓇᖅᑐᓕᒫᓂ ᐊᖅᑯᑎᖏᓐᓂ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 
ᐱᐅᓯᒋᐊᕐᖢᒍ ᑐᐊᕕᕐᓇᖅᑐᓄᑦ ᐸᕐᓇᐅᑎᖓᑦ ᒪᓕᑦᑎᐊᓕᖅᑐᕐᓗ ᒪᑐᓯᒪᔪᓂᒃ 
ᐅᖅᓱᐊᓗᖕᓄᑦ ᐊᑐᖃᑦᑕᖅᑐᓂ ᐱᔭᕆᐊᓕᖏᓐᓂ. 



  

ᐱᕙᓪᓕᐊᔪᑦ ᓴᖅᑭᑎᑕᐅᔪᑦ ᐃᓄᒃᑎᑐᑦ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐊᑐᐃᓐᓇᐅᔪᑦ ᐅᕙᓂ www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᔪᓕᕆᔨᒃᑯᑦ 2022-NR-75 

ᐃᓄᐃᑦ ᖃᐅᔨᒋᐊᕈᓐᓇᖅᑐᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑐᓴᐅᒪᔪᓕᕆᕝᕕᖓᓂ 
(CGSComms@gov.nu.ca) ᖃᓄᑐᐃᓐᓇᖅ ᐊᐱᖅᑯᑎᓄᑦ ᐱᓪᓗᒍ ᑖᓐᓇ ᑯᕕᓚᐅᖅᑐᖅ 
ᐊᓪᓗᕆᐊᕈᑎᓪᓗ ᐱᓕᕆᐊᖑᔪᓂ ᐱᑎᑦᑎᑕᐃᓕᓂᕐᓄᑦ. 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᓱᓕᑳ ᑐᐊᐃᐅᓪ 
ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 
867-975-5406  
sduale1@gov.nu.ca 

